
flume de careffer les petits enfans, & de leur enfei-
gner a faire le figne de la Croix. Vn vieillard s'eftant
apperceu qu'il auoit forme ce figne facre" fur le front
[84] de fon petit fils, & qu'il luy prenoit la main pour
luy apprendre a le former, dit a vn fien nepueu, va
t'en tuer ce cbien, les Holandois nous difent que ce
qu'il fait ne vaut rien, cela caufera quelque mal a
mon petit fils. Ce nepueu obeyt au pluftoft, comme
done il cherchoit 1'occafion de commettre ce meurtre
hors de la bourgade, elle fe prefenta en cette forte.
Le Pere logues ayant eu connoiffance que le deffein
de deliurer les Francois eftoit rompu, & qu'en fuitte
quelques ieunes gens 1'eftoient venu chercher iufques
en fa cabane pour le tourmenter & pour le traiter
comme vne victime deftinee a la mort, voulut pretie-
nir & fortifier fon pauure compagnon, il le conduit
dans vn bocage proche de la bourgade, luy declare
les dangers ou ils efloient, ils font tous deux oraifon,
ils recitent puis apres le chappelet de la Sainte
Vierge, en vn mot ils fe difpofent gayement a
la mort, encouragez par la vertu de celuy qui ne
manque iamais a ceux qui le cherchent & qui 1'ay-
ment, comme ils retournoient vers leur bourgade
parlans des biens de 1'autre vie, le nepueu de ce vieil-
lard & vn autre Sauuage armez de baches epians
1'occafion leur vont a la rencontre, [85] les ayans
abordez 1'vn d'eux dit au Pere, marche deuant, & a
mefme temps il caffe la tefte au pauure Ren6 Goupil,
lequel en tombant & en expirant prononga le Saint
Nom de lefus. Le Pere le voyant terraff^ fe iette
fur luy & 1'embrafle, ces Barbares le retirent & don-
nent encore deux coups de hache a ce faint corps.
Donnez-moy vn moment de temps, leur dit le Pere,


